
GOUVÈNÈ CUOMO ANONSE NOUVO PREPARASYON METEYOLOJIK IVÈ POU TREN AK OTOBIS MTA YO 

 

Plan an gen ladan plis ekipman pou ede konbat nèj la, ogmante kowòdinasyon ant otobis yo ak 

depatman sanitasyon 

 

Gouvènè Andrew M. Cuomo jodia te anonse ke Metropolitan Transportation Authority (MTA) te aktivte 

plan operasyon ivè 2014-2015 transpòtasyon vil New York an preparasyon pou arive kondisyon 

meteyolojik ivè a. Plan an, sa ki afekte tren NYCT otobis ak chemendefè Staten Island, ajou e li anvigè 

nan mitan mwa novanm chak ane nan yon efò pou antisipe efè move tan sou sèvis la.  

 

“Sistèm transpòtasyon an komen New York esansyèl pou kenbe vil la ap fonksyone – e nap fè tout sa ki 

nesesè pou asire ke sistèm la fonksyone san pwoblèm otan ke posib nan mwa ivè yo,” Gouvènè Cuomo 

te deklare. “Lè nou aktive plan operasyon ivè a, MTA ap double sou prepratif li pou move tan e lap pran 

etap ki enpòtan pou ede evite ke otobis ak tren yo gen reta epi kenbe vwayajè yo ansekirite.” 

 

Antanke sistèm transpò piblik ki pi gwo nan Amerik la, MTA regilyèman kontwole yon previzyon meteyo 

pèsonalize ki soti nan diferan antrepriz meteyolojik ansanm avèk sèvis nasyonal meteyoloji. Li pèmèt 

NYCT reyaji rapidman a anplè move tan epi kenbe sistèm lan ap fonksyone nan enplemante strikti 

kontwòl ak kòmann tanpèt li, fè ajisteman nan pèsonèl ak sèvis, prepare antretyen ak ekipman pou 

konbat nèj, epi kowòdone repons ijans oswa netwayaj. 

 

Plan meteyo 2014-2015 lan te ajou pou enkli ladan nouvo ekipman pou konbat nèj pou depatman otobis 

yo; nouvo ekipman materyèl kominikasyon amelyore pou tan frèt; ogmante planifikasyon ak 

kolaborasyon avèk depatman sanitasyon; ak plis alèt ak kontwòl sou sèvis pou planifikasyon operasyon 

ki pi pwoaktif ak pi rapid.  

 

Prezidan NYCT Carmen Bianco te deklare, “Nou pa janm konnen kisa chak ivè pral pote, kidonk 

transpòtasyon vil New York dwe prepare pou tout sikonstans. Ane sa a nou te envesti nan plis ekipman 

tankou nouvo kawotchou tout sezon pou rann flòt otobis nou an pi ansekirite ak pi byen prepare pou 

jere nèj la ak wout ki gen glas, ak amelyore teknoloji kap siveye otobis nou yo epi kite nou adapte sèvis 

wout pa wout olye ke nou fè chanjman nan kouvèti sèvis” 

 

Men sa ki nan rezime plan an:  

Konpayi Otobis NYCT ak MTA: 

• Nan kad yon nouvo inisyativ, otobis atikile yo pral ekipe avèk kawotchou tout sezon. Otobis 

lannwit yo pral genyen swa kawothcou tout sezon yo oswa chènn nèj; 

• Fòmasyon ekipman nèj ak ogmantasyon kowòdinasyon chas-nèj avèk depatman sanitasyon;  

• Vent-uit pyès ekipman pou konbat nèj la pou prepare ak enstalasyon pou fonn nèj la, 

tèminal, eskal ak lòt pwen komen ke yo itilize souvan pou otobis yo; 

• Depatman otobis la ap itilize teknoloji siveyans pou alète manadjè yo si sèvis la tonbe nan 

nivo minimòm ke yo te atann sou nenpòt wout; 

• Devlopman “Orè meteyo ivè spesyal” ki kapab ranplase pou rediksyon sèvis sou baz wout pa 

wout ki pran an kont kantite pasaje ak fèmti lekòl; ak 

• Kowòdinasyon avèk depatman sanitasyon pou asire yon apwovizyonman adekwat pwodui 

pou fonn nèj tankou sèl ak sèl wòch, sa ki gen ladan yon akimilasyon rezèv stratejik ki kapab 

ajiste jan sa nesesè. 

 

Tren yo: 

• Uit nouvo lokomotiv R156 ak 79 revni tren avèk soulye gratwa, sa kap ede redwi glas sou 

twazyèm ray la; 

• Ogmante pèsonèl ak amelyore ekipman kominikasyon nan Sant Kòmann Entèvansyon; 

• Ekipman pou konbat nèj ki gen ladan 10 lansè nèj; 8 dejivrè; 4 vantilatè jèt; 61 lokomotiv; ak 

22 machin kavalye, ki se machin travay chofaj/izole ke yo ka itilize pou pote ekip ak materyèl 

pou retire nèj nan sit travay yo. Machin yo ekipe avèk mekanis pou grate glas pou ede kenbe 

twazyèm ray la klè e yo ka itilize l tankou tren sekou; ak  

• Preparasyon ekipman siyal, pou pwoteje preske 220 mèt vwa fere ki kouri pa deyò. Yo gen 

ladan Rockaway AS, Sea Beach N, Brighton BQ ak Dyre Av 5 liy. 

 

Enfòmasyon ki pi ajou sou estati sèvis MTA toujou disponib nan www.mta.info. Pou avi imedyat sou 

chanjman nan sèvis, enskri pou imèl oswa tèks alèt nan www.mymtaalerts.com. Pou chanjman nan sèvis 

tren pandan wikenn vizite www.mta.info/weekender.  

